
Къабарты-Малкъар Республикада коро-
навирус жукъгъан ауруудан сакъланыуну  
мадарларын этиу эмда аны жайылмазына 

сакъ болуу жаны бла оператив штабны къа-
уумуна тюрлениуле кийириуню юсюнден

Къабарты-Малкъар 
Республиканы Башчысыны 

Б У Й Р У ГЪ У 

Къабарты-Малкъар Республикада коронавирус жукъ-
гъан ауруудан сакъланыуну  мадарларын этиу эмда аны 
жайылмазына сакъ болуу жаны бла оператив штабны 
Къабарты-Малкъар Республиканы Башчысыны 2020 жылны 
13 мартында чыгъарылгъан 29-РГ номерли буйругъу  бла 
къабыл кёрюлген къауумуна бу адамланы къошуп, тюрле-
ниуле кийирирге:

 Лихов А.Ч. – Жууапха тартыуну юсюнден оноуну толтур-
гъан федерал службаны Къабарты-Малкъар Республикада 
Управлениясыны таматасы (ыразылыгъына кёре)

Хабаров Н.А. – Къабарты-Малкъар Республиканы про-
курору (ыразылыгъына кёре)

2.Бу буйрукъ анга къол салынган кюнден башлап кючюне 
киреди.

Къабарты-Малкъар Республиканы Башчысы        К.КОКОВ
Нальчик шахар,  2020 жылны 23 марты, №33-РГ

«Единая Россия» политика партия 
айырыулагъа къоранчланы азайтып, 
аялгъан ахчаны коронавирусха къажау 
мадарлагъа бёлюрге муратлыды. 

- Биз агитациягъа, жыйылыулагъа, 
айырыула бла байламлы башха ишле-
ге къоратыргъа белгиленнген ахчаны 
къысхартыргъа оноу этгенбиз,- деген-
ди партияны Генеральный советини 
секретары Андрей Турчак. 

Аны бла бирге айырыула аллы къол 
кётюрюулеге, транспортха, башха 
къурау соруулагъа бёлюннген ахча 
да къысхартылгъанды. Финансла 
Уллу Ата журт урушну ветеранлары-

на, абаданлагъа, кеслери жашагъан 
пенсиячылагъа болушхан волонтёр 
организациялагъа дарманланы, аш-
суу, медицина маскала, башха кере-
кле сатып алыргъа берилликди, деп 
билдиргенди Андрей Турчак.

Аны айтханына кёре, волонтёр арала 
партияны регионлада жамауат приём-
ныйлеринде ачыллыкъдыла. «Аялгъан 
ахча медицина маскала, антисептикле 
сатып алыргъа да къоратыллыкъды»,-
деп къошханды ол.

Партияны КъМР-де регион бёлюмю-
ню секретарыны орунбасары КъМР-ни 
Парламентини депутаты Дмитрий 

Парафиловну айтханына кёре, ре-
спубликада аллай ара жууукъ кезиуде 
ишлеп башларыкъды. «Бюгюнлюкде 
къурау жумушла толтуруладыла. Во-
лонтёрла уа инсанлагъа болушурукъ-
дула, ол санда пандемияны юсюнден 
тюз шартланы билдирип. Шёндю 
волонтёрланы тизмеси къуралады, 
анга 300 адам кирлиги белгиленеди»,-
дегенди ол.

Владилен ПЕЧОНОВ,
«Единая Россия» партияны 

КъМР-де регион бёлюмюню 
пресс-секретары.

«Къабарты-Малкъар Республикада жашау этерге жетерик 
ахчаны бек аз ёлчемини юсюнден» Къабарты-Малкъар 
Республиканы 2005 жылны 18 майында чыгъарылгъан 
30-РЗ номерли Законуну 4-чю статьясыны 1-чи кесегине 
тийишлиликде Къабарты-Малкъар Республиканы Прави-
тельствосу бегим этеди:

Къабарты-Малкъар Республиканы Урунуу эмда социал 
къоруулау министерствосуну кёргюзтюую бла Къабарты-
Малкъар Республикада 2019 жылны 4-чю кварталына 
жашау этерге жетерик ахчаны бек аз ёлчемин былай тох-
ташдырыргъа: хар адамгъа тергегенде -10872 сом, ишлерге 
жараулулагъа – 11330 сом, пенсиячылагъа – 8551 сом, 
сабийлеге – 11472 сом. 

Къабарты-Малкъар Республиканы 
Правительствосуну Председатели           МУСУКЛАНЫ А. 

Къабарты-Малкъар Республикада 2020 
жылны 4-чю  кварталына хар адамгъа 
эмда халкъны баш социал-демография 

къауумларына жашау этерге 
жетерик ахчаны бек аз ёлчемин 

тохташдырыуну юсюнден
Къабарты-Малкъар 

Республиканы Правительствосуну
Б Е Г И М И

 2020 жылны 17 марты        Нальчик ш.         №37-ПП Къабарты-Малкъарда Халкъла аралы коопе-
рацияны бла экспортну «Жылны экспортёру» 
деген битеуроссей саугъасы ючюн эришиуню 
регион кесегини эсеплерин чыгъаргъандыла.

Саугъа «Халкъла аралы кооперация эм экс-
порт» миллет проектни толтурууну чеклеринде 
жер тюбюнде байлыкъла эмда энергетика бла 
байламлы болмагъан товарланы, жумушланы, 
билим бла байламлы ишни экспортунда артыкъ-
да жетишимли болгъан организациялагъа бла 
предпринимательлеге бериледи.

Къабарты-Малкъарда  конкурсну регион кесе-
гин КъМР-де предпринимательствогъа себеплик 
этген ара къурагъанды. Анга  республиканы  
Экономика министерствосу себеплик этгенди.

- «Жылны экспортёру» конкурсну регион ке-
сегинде хорлагъанла  аны округда кезиуюне 
къатышырыкъдыла. Ол а  Ставрополь крайда  
быйыл сентябрьде  «АгроЮг» форумну кези-

уюнде бардырыллыкъды. Анда сайланнганла 
уа  федерал эришиулеге барлыкъдыла. Ала уа  
Москвада   ноябрьни ал кюнлеринде «Сделано 
в России»  Халкъла аралы VII экспорт форумда 
ётерикдиле»,- дегенди КъМР-де предприни-
мательствогъа себеплик этген араны регион 
фондуну директору Залим Кайсинов.  

Алайды да, «Промышленностьда 2019 жылны 
экспортёру» деген регион саугъа «Техно-алмаз» 
предприятиягъа (Терек ш.), аш-азыкъ про-
мышленностьда «Нальчик-сладость» сатыу-
алыу юйге, агропромышленность комплексде 
«Отбор»  агрофирмагъа (Прохладна район) 
берилгенди. «Прорыв 2019 года» номинацияда 
уа Черек районну Бабугент элини «Живая вода» 
предприятиясы хорлагъанды.  

ХОЛАЛАНЫ Марзият. 

КОНКУРС

Бабугентни гара суулары – эм ахшыланы санында

МАХТАУЛУ МУРАТ

Аялгъан ахча урушну ветеранларына, кеслери тургъан пенсиячылагъа бёлюнюрюкдю

Культураны бла искусствону айнытыугъа уллу къыйын 
салгъанлары эмда кёп жылланы бет жарыкълы уруннган-
лары ючюн сыйлы атла атаргъа

«Къабарты-Малкъар Республиканы халкъ артисти»
Зеушев Ауес Амдежевичге – Бахсан шахар округну жер-

жерли администрациясыны «Шахар маданият къаласы» 
муниципал къырал казна учреждениясыны таматасыны 
орунбасарына,

«Къабарты-Малкъар Республиканы сыйлы артисти»
Ампар Лариса Асланбиевнагъа – «А. Шогенцуков атлы 

къабарты къырал драма театр»  маданият къырал казна 
учрежденияны  алчы драма артистине

Бейтуганова Залина Руслановнагъа – «Кабардинка» 
къырал академия тепсеу ансамбль» къырал казна учреж-
денияны балетини алчы артисткасына

Килессо Андриян Владимировичге – «Б.Х. Темирканов 
атлы Къабарты-Малкъар  къырал филармония» маданият 

къырал казна учрежденияны оркестрини духовой инстру-
ментле къауумуну солистине

Князев Нурби Мухамедовичге – «Къырал музыка театр»  
маданият къырал казна учрежденияны хоруну артистине

Къудайланы Александрны жашы Ахматха – «Балкария» 
къырал фольклор-этнография тепсеу ансамбль» маданият 
къырал казна учрежденияны балетини артистине

Мызыланы Сафарны жашы Таубийге – «Къулийланы 
Къайсын атлы малкъар къырал драма театр» маданият 
къырал казна учрежденияны алчы актёруна,

«Къабарты-Малкъар Республиканы культурасыны 
сыйлы къуллукъчусу»

Симоненко Елена Евгеньевнагъа – Нальчик шахар 
округну къошакъ билим берген «Ю.Х. Темирканов атлы 
1-чи номерли  сабий музыка школ»  муниципал казна уч-
реждениясыны фортепиано классдан преподавателине.

Къабарты-Малкъар Республиканы къырал саугъалары бла 
саугъалауну юсюнден

Къабарты-Малкъар Республиканы Башчысыны
У К А З Ы

Къабарты-Малкъар Республиканы Башчысы                                                                       К.КОКОВ

Нальчик шахар, 2020 жыл 25 март, №23-УГ

 1.Къабарты-Малкъар Республиканы Башчысыны 
«Къабарты-Малкъар Республиканы жеринде бийик ха-
зырлыкъны низамын кийириуню эмда жангы коронавирус 
инфекцияны (2019-nCoV) жайылмазы жаны бла къошакъ 
мадарла этиуню юсюнден» 2020 жылны 18 мартында 
чыгъарылгъан 19-УГ номерли Указына быллай тюрлениуле 
кийирирге:

а) анга  2.1-2.4 пунктланы къошаргъа:
«2.2. 2020 жылны 26 мартындан башлап Къабарты-

Малкъар Республикада мекямлада, журтлада, сооруже-
ниялада (аланы отоуларында)  бир жолгъа 50 адамдан 
кёп жыйылгъан той-оюн ишлени, ол санда маданият, 
физкультура эм спорт, адамланы эрикгенлерин кетериу 
эмда жарыкъландырыу жумушланы, дагъыда  сатыу-алыу 
объектледе (сатыу-алыу аралада, сатыу-алыу- къууанчла 
бардырылыучу аралада (комплекследе) орналгъан ото-
улада уа, келгенлени энчи залда ашатхан ашханаланы 
айтмай, къаллай бир адам къатышханына да къарамай, 
бир тюрлю той-оюн ишлени бардырмазгъа; музейлеге, те-
атрлагъа, зоопарклагъа, фитнес-аралагъа, бассейнлеге, 
фильмле кёргюзтюу эмда кёрмючле къурау бла кюрешген 
организациялагъа жюрюуню ауукъ заманнга тохтатыргъа. 

2.2.Келгенлени энчи заллада ашатхан организацияла, 
учрежденияла бла предприятияла эмда энчи предпри-
нимательле хар отоуда  бир жолгъа 50 адамдан кёп 

болмазча этерге керекдиле.
2.3.Жамауат жыйылгъан жерледе, артыкъда ашхана-

лада,  кальянла ичиуню эркин этмезге.
2.4.65 жылдан тамата адамлагъа жамауат кёп жыйыл-

гъан жерлеге бармазгъа кереклисин эсгертирге»;
б) 4-чю пунктха быллай абзац къошаргъа: «Россей Фе-

дерацияны баш санитар врачыны эсгертиулерин эсге алыу 
бла юйден чыкъмауну низамын сакъларгъа.»;

г)быллай 12.1 пунктну къошаргъа:
«12.1. Къабарты-Малкъар Республиканы Правитель-

ствосу гитче эмда орта предпринимательствону бийик 
хазырлыкъны низамы кийирилгени ючюн ишлерине чек 
салыннган субъектлерине болушууну   мадарларын жа-
рашдырыргъа борчлу этиледи.»;

д) быллай 15.1 пунктну къошаргъа:
«15.1. Жангы коронавирус инфекцияны (2019-nCoV) жай-

ыла баргъаны къыйын эмда артха бурургъа жарамазча 
болум болгъанын эмда «Халкъны бла тийрелени табийгъат 
эмда техноген къыйынлыкъладан къоруулауну юсюнден» 
1994 жылны 21 декабринде чыгъарылгъан 68-ФЗ номерли 
Федерал законнга тийишлиликде бийик хазырлыкъны 
низамын кийириу халгъа келтиргенин тохташдырыргъа.».

2.Бу Указ анга къол салыннган кюнден башлап кючюне 
киреди.

Къабарты-Малкъар Республиканы Башчысыны «Къабарты-Малкъар Республиканы же-
ринде бийик хазырлыкъны низамын кийириуню эмда жангы коронавирус инфекцияны 
(2019-nCoV) жайылмазы жаны бла къошакъ мадарла этиуню юсюнден» 2020 жылны 18 

мартында чыгъарылгъан 19-УГ номерли Указына тюрлениуле кийириуню юсюнден
Къабарты-Малкъар Республиканы Башчысыны

У К А З Ы Къабарты-Малкъарда 
«Комплекс халда эл жерле-
ни айнытыу» программаны 
чеклеринде  берилген ипоте-
каны  ёлчеми  орта эсеп бла 
2,57 миллион сомгъа жете-
ди. Ол къыралны регионла-
рыны кёбюсюнде берилген 
кредитледен 16 процентге 
асламды, деп билдириледи  
Россельхозбанкны  респу-
бликада бёлюмюнден.  

Адамла эм аз 797,40 минг, 
эм кёб  а 3 миллион сом 
аладыла. Алай бла  бюгюн-
люкде банк 103 миллион-
дан аслам ёнкюч бергенди. 
Программагъа къатыш-
ханланы токъсан проценти 
регистрация этилген, эки 
жыйырма жыллары тол-
магъан  жаш юйюрледиле. 
Толуракъ айтханда, сабий-
лери болгъан юйюрле - 64, 
эрге бармагъан тиширыула 
бла эркегырыула – 24  эм 
айырылгъанла 12 процент 
боладыла. 

- Къабарты-Малкъарны 
Эл мюлк министерствосуну 
буйругъуна кёре «Комплекс 

халда эл жерлени айнытыу» 
программа бардырылгъан, 
ол санда льготалы ёнкюч 
берилген эллени тизмеси  
белгиленнгенди. Анга Наль-
чик Бахсан, Прохладный  эм 
Нарткъала  кирмейдиле. 

Ипотека жылгъа юч про-
центден кёп тёленмезча бе-
риледи. Энчи страховканы 
ётгенле уа аны 2,7 процент 
бла аладыла. Льгота став-
каны рынок ёлчеминден  
башхалыгъын къырал кеси 
тёлейди. Анга республикада 
жашагъанла тири къатыш-
ханларын да белгилерчады, 
дейди Россельхозбанкны 
КъМР-де бёлюмюню тама-
тасы Алим Сокуров.  

Эсге сала айтсакъ, эл 
ипотека Россейде жашагъан 
эмда  21-75 жыллары бол-
гъан инсанлагъа тёленеди. 
Ёнкюч 100 мингден башлап 
3 миллион сомгъа жетеди. 
Аны 25 жылны ичинде тё-
лерге онг бериледи.   

МАГОМЕТЛАНЫ 
Сулейман. 

Тохташдырыу

Льготалы кредит аллыкъ эллени тизмеси

Къабарты-Малкъар Республиканы Башчысы                                                                         К.КОКОВ

Нальчик шахар, 2020 жылны 22 марты, №24-УГ 

Россейни Президенти 
Владимир Путин корона-
вирус жайыла баргъаны 
бла байламлы халкъгъа 
чакъырыу этгенди эмда 
аурууну тыяр мадарларын 
ачыкълагъанды.

Бек алгъа къырал башчы  
Конституциягъа кийирирге 
деп белгиленнген тюрле-
ниуле ючюн 22 апрельде 
бардырыллыкъ къол кётю-
рюулени арт болжалгъа 
кёчюрюуню  дурус кёр-
генди. Владимир Путин бу 
ишге уллу жууаплылыкъ бла 
къарагъанын, россейлиле 
артдаракълада, коронави-
рус бла байламлы хал игиге 
айланнгандан сора,  сай-
лауларын этмей къоймаз-
лыкъларына ышаннганын 
айтханды. 

Андан сора ол келир ый-
ыкъ Россейде ишчи ыйыкъ 
болмазлыгъын билдирген-
ди. Россейлиле 30 мартдан 
башлап 5 апрельге дери со-
лурукъдула, иш хакълары уа 
сакъланырыкъды. Путинни 
оюмуна кёре, узун солуу кюн-
ле аурууну жайылыуун бираз 
тохтатыргъа онг берликдиле. 

Дагъыда коронавирус бла 
байламлы файдаларыны 
30 процентден артыгъын 
тас этгенлеге потребитель 
эмда ипотека кредитлени 
артдаракълада  тёлерге 
эркин этиледи. Гитче эмда 
орта бизнесге да кредитле-
рин тёлеуню болжаллары 
созулады.

Предпринимательлеге 
страховой взносла 30 про-
центден 15 процентге дери 
азайтыллыкъдыла.

Жууукъ алты айгъа Пре-
зидент банкротствогъа да 

мораторий салыуну тюзге 
санагъанды. Сёз, туризм-
ча, артыкъда  уллу заран 
тюшген компанияланы юс-
леринден барады.  

Аны бла бирге тыш къы-
раллагъа дивидендлени 
чыгъарыу ючюн салыннган 
налог 2 процентден 15 про-
центге дери ёсерикди.

Россейлилеге жууукъ жа-
рым жылда берирге деп 
айтылгъан социал пособи-
яла бла льготла андан ары 
берилликдиле.

Больничный эмда иш-

сизлик ючюн бир айгъа 
тёленнген ахча иш хакъны 
бек аз ёлчемине жетдирил-
ликди (12 минг сом).

Аналыкъ капиталгъа тий-
ишли болгъан юйюрлеге ке-
лир юч айны ичинде  хар са-
бий ючюн ай сайын 5-шер 
минг сом тёленирикди.

 Урушну ветеранлары бла 
тылда уруннганла Хорлам-
ны 75-жыллыгъына  тё-
ленирик ахчаны май бай-
рамлагъа дери, апрельде 
окъуна, аллыкъдыла.

Банк вкладлары бир мил-
лион сомдан артыкъ бол-
гъанлагъа файдаларына  
налог салынырыкъды, ол 
13 процентни тутарыкъды.

Владимир Путин къырал-
ны инсанларын врачланы 
бла власть органланы эс-
гертиулерине эс бурургъа, 
алагъа жууаплы кёзден 
къараргъа, аланы айтхан-
ларын этерге чакъыргъан-
ды. «Мындан ары жашау 
халыбыз ма анга кёре 
боллукъду»,-деп чертгенди. 

 ТЕКУЛАНЫ Хауа 
хазырлагъанды.  

ЧАКЪЫРЫУ

Владимир Путин къыйын аурууну тыяр эмда социал 
болушлукъну игилендириу мадарланы ачыкълагъанды

Тюнене Россей Федера-
цияны табийгъат хазнасы 
эм экология министри Д.Н. 
Кобылкинни  башчылыгъ-
ында видеоконферен-
цсвязь халда  «Экология»  
миллет проектни СКФО-да 
жашаугъа кийириу соруу 
бла байламлы  кенгеш бар-
дырылгъанды. Аны ишине 
КъМР-ни Башчысы К.В. 
Коков да къатышханды. 

Быйыл «Экология» мил-
лет проектни ырысхы жал-
чытылыныууна  «Агъачла-
ны сакълау» регион про-
ектни чегинде  43,5 мил-
лион сом белгиленнгенди.  
Ахчаны  жангыртылгъан 
агъачланы майданларын 
кенгертиуге  къоратыр 

умутлудула. 2020 жылда 
агъачлада ёртеннге къа-
жау 11единица техника, от 
тюшюуге къажау 94 обо-
рудование, агъач мюлкде 
ишлеген 6 оборудование 
алынырыкъды.

«Таза къырал» регион 
проектге кёре  2020 жыл-
да федерал бюджетден  
субсидияла алырча заявка  
Россейни Минприродасы-
ны къараууна берилипди. 
Ырысхыны бюгюнлюкге 
жыйылгъан экология за-
ранланы кетериуге къора-
тыр акъыл барды.

Къар юзюлюулеге къа-
жау жумушла бла байлам-
лы вопросла мындан ары-
сында да ахча бла жал-

чытылыныуну излейдиле. 
2019 жылда «Экология» 
миллет проектни  регион 
бёлюмюн жашауда бар-
дырыугъа бёлюннген ахча 

республикада толу ёлчем-
де хайырланылгъанды.

КъМР-ни Башчысыны 
бла Правительствосуну 

пресс-службасы.    

КЕНГЕШ

«Экология» миллет проектни округда жашаугъа 
кийириу соруулагъа къаралгъанды

75-жыллыгъына

Ба дахланы Ибрайны 
жашы Хамзат Къарт-

Джуртда эллини юйюнде 
туугъанды.  1937  жылда 
ол, Къызыл аскерге кеси 
ыразылыгъы бла барып, 
Тамбовда атлы аскер учи-
лищеге киргенди эмда аны 
1939 жылда бошагъанды.  
Окъууну  айырмалы тау-
усхан бийик, субай, жигит 
лейтенантны  эскадронну 
командирине салып, Узакъ 
Востокга жибередиле. Анда 
ол  31-чи атлы дивизияда  юч 
жылны къуллукъ этгенди. 

Уллу Ата журт уруш баш-
ланнганда, Бадах улу аны 
фронтха жиберирлерин 
тилеп тургъанды, алай аны 
излеуюн жаланда 1942 жыл-
да сентябрьде толтургъан-
дыла, Украинаны жеринде 
къазауат этген атлы корпус-
ну эскадронуну башчысына 
салгъандыла. 

Кесини биринчи прави-
тельстволу саугъасын 

– Ата журт урушну  биринчи 
даражалы орденин -  ол 1943 
жылда 18 октябрьде алгъан-
ды. Аны саугъалау къагъ-
ытында былай жазылып-
ды: "7-чи гвардиялы атлы 
полкну 4-чю эскадронуну 
командири Бадахланы Хам-
зат 1943 жылны 9 октябрин-
де  эскадрону бла Тетерев 
суудан аз къоранчла этип 
ётгенди эмда артха туракъ-
лагъан  душманны ызындан 
къуууп баргъанды. Алай бла 
немислилени 40 солдатын 
бла офицерин къырып, бир 
ненча жесирни да алып, 
Затонск элге биринчилени 
санында киргенди.

Бу сермешде ол жигит-
лигин, хунерлигин да 

аямагъанды, батырлыкъны 
юлгюсюн кёргюзте, аскер-
чилени кёллендиргенди, ала 
хорларыкъларына ийнан-
дыргъанды. 11 октябрьде 
аны эскадрону Красноводск 
элде бизни аскер бёлюмле-
рибизни ырбыннга тыяргъа 
кюрешген душманны бир 
ненча чабыууллууун тыйгъ-
анды. Жаланда Бадах улуну 
кишилигини хайырындан 
юзюлгенди гитлерчилени 
умутлары. Бу демлешде аны 

эскадронуна бек уллу ауур-
лукъ жетгенди, алай артха 
бир атлам этилмегенди".

Ол кеси уа ол санап-саны 
болмагъан сермешлени 
араларында бек къыйыннга 
Днепрде бла  Правобереж-
ная Украинада къазауатла-
ны санагъанды. Ала аны 
жюрегине тюйрелип къал-
гъандыла. Керти окъуна ма 
анда аны батырлыгъыны 
бла кишилигини хайырын-
дан атлы полк бир ненча 
къыйын борчну жетишимли 
толтургъанды. 

Алайды да, 1943 жылны 
ноябринде  4-чю эска-

дрон Бадахланы Хамзатны 
башчылыгъында Лютеж 
плацдармдан башлап,  гит-
лерчилени айырма аскер 
бёлюмлерин артха къачыра, 
сермешле бла  20 километ-
рни ётюп, душманны баш 
кючлери тургъан жерге 
чыгъып къалгъанды. 

Бир кечеге немислиле-
ни  къорууланыу онгларын 
билирге керек болгъанды. 
Ма ол борчну эскадрон бет 
жарыкълы толтургъанды. 
Бир сагъатдан душман, от 
ачханын тохтатып, артха 
ашыгъышлы кетип баш-
лагъанды.

Эскадрон энтта да пол-
кну айырма отрядына 

саналып, душманны сау 
кюнню къуууп баргъанды. 
Ингирликде Колонцин ючюн 
сермеш башланнганды, 
алай эки сагъатдан Бадах 
улуну аскерчилери элни то-
лусунлай эркин этгендиле. 
Ол сермешде душманны 
жюзден артыкъ солдаты бла 
офицери ёлтюрюлгенди, 13-
сю да жесирге тюшгенди.  
Бадах улуну бла  аны  4-чю 
эскадронун  1943 жылда ок-
тябрь  эмда ноябрь айлада 
эки кере "асырагъандыла", 
душман ууучлап тургъан 
жерде аланы жоюлгъаннга 
санап.

Днепрден ётгенде эмда  
Житомирни азатлау ючюн 
сермешде этген батыр-
лыгъы ючюн   Бадахланы 
Хамзат Совет Союзну Жиги-
ти  деген сыйлы атха кёргюз-
тюлгенди. Алай кёчгюнчю 
халкъдан болгъаны ючюн 
анга бу  саугъаны угъай, 

башханы да бермегендиле.  
Кезиулю Къызыл Жулдузну 
ордени бла ол 1944 жылда 
20 сентябрьде саугъаланн-
ганды.  

1945 жылда уа Эльба-
дан ёте туруп этген 

жигитлиги ючюн майор Ба-
дахланы Хамзат Ленинни 
орденине кёргюзтюлген-
ди, алай аны орунуна анга 
Къызыл Байракъны ордени 
берилгенди. Алай тюзлюк не 
заманда да хорламай къой-
майды: РФ-ни Президенти 
Б.Н.Ельцинни 1995 жылда 
7 сентябрьде чыгъарыл-
гъан Указы бла  Бадахланы 
Ибрайны жашы Хамзатха 
1941-1945 жыллада Уллу Ата 
журт  немис-фашист ууучла-
учула бла къазауатда этген 
кишилиги эм батырлыгъы 
ючюн  Россей Федерацияны 
Жигити деген махтаулу ат 
аталгъанды. 

Ол къууанчлы кюннге  
Хамзат, насыпха, же-

талгъанды. Урушдан сора 
ол, Къабарты-Малкъар пе-
дагогика институтну, ызы 
бла аспирантураны бошап, 
физика-математика илму-
ланы кандидаты болгъанды. 
Бир ненча жылны универ-
ситетде студентлени окъ-
утханды, Къарачай-Черкес 
къырал педагогика инсти-
тутну физика-математика 
факультетини деканы болуп 
ишлегенди.  

ТЕКУЛАНЫ Хауа 
хазырлагъанды.

Суратдагъы жаш Сюй-
дюмланы Чапайны ула-

ны Исмайылды. Ол 1920 
жылда Холам-Бызынгы 
ауузунда Шыкъыда туугъ-
анды, анда жашагъанды. 
Онсегиз жылы толгъанда  
инсан борчун толтурургъа 
аскерге чакъырылады.

Алгъа анга Финляндия 
бла чекде къуллукъ этерге 
тюшеди. Сууукъ жерле. Эки 
жыйырма градус сууукъ-
лукъда окъуна лыжала бла 
уча эдиле. Бираздан а фин-
лиле бла уруш башланды. 
Исмайыл къуллукъ этген 
артиллерия полкну уруш 
баргъан жерге кёчюреди-
ле. Анда бизни топчула акъ 
финлеге кёп халеклик сал-
гъандыла. Ала атдыргъан 
топла душман аскерлери-
ни окопларын чачдырып, 
бизникилеге уллу къоранч 
этмей, алгъа барыргъа се-
беплик этгендиле.

Къазауат  узакъгъа со-
зулмагъан эсе да, 

эки жанындан да кёп адам 
къырылгъанды. Бир жол 
снайпер атдыргъан окъу 
Сюйдюм улуну  бёркюн 
тешип, къулакъ арты бла 
ётген эди. Артиллерист-
ле болгъан жерге само-
лётла  бомбала атып, кёп 
кере аладан да къутулургъа 
тюшгенди.

1940 жылда мартда жаш-
ны тасхачыланы бёлюмюне 
кёчюредиле. 12  мартда  уа 
Исмайыл башчылыкъ этип, 
къауум аскерчи чекден 
финлилени жерлерине 15 
километр теренликге ётюп, 
тинтирге керек эдиле. Бе-
шеулен агъач ичи бла бара-
дыла, хар тауушха сагъая. 
Бираздан уллу кенг талагъа 
чыгъадыла. Юсюн чым-
макъ къар басып. Адам, 
мал тепген жокъ, бир тюр-
лю журт кёрюнмейди.

Алайда тасхачыла къар 
юсюнде жатып, юч 

сагъат чакълы турадыла. 
Сууукъ да болгъандыла. 
Энди ызыбызгъа тебирейик 

деп тургъанлай, жерни да 
къалтыратып, уллу темир 
таууш чыгъады. Иги къара-
сала, таланы бир мюйюшю 
ачылып, андан самолёт 
учады. Ол а жер тюбюнде 
аэродром болады. Жашла 
къайтып келип таматалагъа 
билдиредиле. Экинчи кюн а 
финлиле бла мамыр кели-
шим этиледи.

Андан сора бу бёлюм-
ню Польша бла чекге 

кёчюредиле. Хапарыбыз-
ны жигитини  ол заман-
да тамата сержант чыны 
болгъанды. 1941 жылда 
жаз башында болжалы  
бошала эди. Алай бу часть-
ны Бакугъа кёчюредиле. 
Бираздан а уруш башланып 
къалады. Исмайыл жерин-
де къуллукъ этип турады. 

1942 жылда жаз башында 
Къабарты-Малкъарда 115 
атлы аскер къуралып те-
бирегенди. Сюйдюм улуну 
ары жибередиле. Ол жыл 
майда Ростов тийресинде 
Мартыновкада сермешле-
ге къатышады. Анда не-
мислиле онглу болуп,  биз-
ни аскерлени тёгереклерин 
алгъанда, малкъарлы жаш  
андан да къутулуп, 18-чи 
армиягъа къошулады.

1943 жылны сентябрин-
де  Новороссийск 

шахарны азатлау башла-
нады. Немислиле бугъунуп 
тургъан жерлеге топладан 
атдырадыла. Ызы бла жаяу 

аскерле алгъа тебирей-
диле. Душманла  да биз-
никиле таба болгъан сау-
утларындан атдырадыла. 
Ала да кёп аскерчибизни 
къырадыла. Болсада ал-
гъа тебирегенлени  сау 
къалгъанлары гитлерчиле-
ни окопларына жетедиле, 
къол сермешге киредиле. 
Исмайыл да аланы санын-
да.

Жарсыугъа, жигит  ол 
сермешни ахырын кёрал-
мады - къатында гранат 
атылып, ауур жаралы бол-
ду. Эсин жыйгъанда, са-
нитар поездде кетип бара 
эди. Жаралы болуп, эси 
аууп тургъанлай юч оруслу 
солдат, сыртларына кётю-
рюп, узакъ жол келтирген-
лерин медсестра айтханды 
артда анга.

Госпитальдан да чыгъ-
ып, аскерден эркин  

этилгенден сора  ол  Наль-
чикге келеди да, военко-
матха къайтады. Анда бил-
генди халкъны кёчюрюлге-
нин. Андан Къазахстаннга 
келеди. Анда Джамбул об-
ластьны Меркенский рай-
онуну Кузьминка элинде 
таулула жашагъан хапарын 
эшитип, ары барады. 

Анда  айтадыла атасы Ча-
пай бла анасы Багъо ёлген-
лерини юсюнден. Тамата 
къарындашы Исхакъны уа 
анда табады. Гитче къарын-
дашы Къарабий  урушда 
болгъанды. Ол да андан 
сау-саламат жыйышханды. 
Ючюсю да юйдегили да 
болгъандыла. Исмайылны 
юйдегиси  Къожакланы 
Шамау эди.

Эркинлик  келгенден 
сора уа барысы да Ата 

журтларына къайтадыла. 
Къарабий Хасанияда тох-
тайды, Исхакъ бла Исмайыл 
Шалушкада орналадыла. 
Бюгюнлюкге ала ауушхан-
дыла, аргъы дуниялары 
жаннет болсун.

ОСМАНЛАНЫ Хыйса.

Къазауатны отлу жоллары

Федерал налог службаны КъМР-
де Управлениясында ведомствону 
былтыргъы ишини эсеплерин чыгъ-
аргъандыла. Анга аталгъан жыйы-
лыуну службаны башчысы Аслан 
Губачиков  бардыргъанды.

Ал сёзюнде ол  озгъан жыл  иш  
тынгылы бардырылгъанын белги-
леп, быйыл да ол ыздан таймазгъа, 
бегирекда закондан чыкъмагъан  
бизнесни эмда тюзлюк бла  ишлеген 
инсанланы  жумушларына тийиш-
лисича къараргъа, низамлыкъгъа  

сакъ болургъа, аны бузгъанла  жу-
уаплылыкъдан къутулмазча  этерге  
чакъыргъанды.

Мындан ары  тамамланыллыкъ 
борчланы юсюнден хапарлагъ-
анда, службаны башчысы беги-

рекда налогну ЕНВД тюрлюсюн 
тёлеучюлени башха системагъа 
женгил  кёчюрюрге кереклисине 
эс бургъанды. Дагъыда: «Не да 
этип налог органлагъа жумуш бла 
келгенле азыракъ заман къоратыр-
ча этерге керекбиз»,- деп аланы 
жумушларына  тынгылы къараргъа 
чакъыргъанды.

Управленияны башчысыны орун-
басары Наталья Лытнёва  да талай 
тарих келтиргенди. Алай бла отчёт 
кезиуде республиканы налог орган-

лары Россей Федерацияны бюд-
жетине 15,1 миллиард сом жыйып 
жибергендиле. Буруннгу жыл бла 
тенглешдиргенде ёсюм кёп къал-
май беш процент (4,7) болгъанды. 
Ол санда республиканы бюджетине 

11,3 миллиард сом (+6%) бёлюнн-
генди. Андан тышында фондлагъа 
страховой тёлеуле бла 9,8 миллиард 
сом жыйылгъанды. Мында ёсюм 
асламыракъ болгъанды – 12,2 про-
цент.

Ведомство, налогла жыйыудан 
сора да, контроль-надзор  ишни да 
бардырады. Лытнёва айтханыча, 
служба, ал жылладача, былтыр да 
бу ишни  селейтмезге  кюрешгенди. 
Аны хайырындан  451,2 миллион 
сом тюшгенди. 

Налог декларацияланы тинтиу 
жаны бла аналитика иш тынгылы 
бардырылгъаны себепли къошакъ 
халда 106,4 миллион сом жыйыл-
гъанды. Буруннгу жылны кёрюмдю-
сюнден ол кёп къалмай эки кереге 
(94,2%) асламды.

НДС-ни тийишдириу эмда аны 
бла байламлы файда кимге тюш-
генин тохташдырыу ФНС-ни баш 

борчларындан бири болгъанын 
белгилегенди Наталья Лытнёва. 
Бу жаны бла службаны контроль-
аналитика бёлюмлери иги къарма-
шадыла, «биркюнлюк» фирмаланы 
регистрациясына чек саладыла, 
жалгъан шартла бергенлени ачыкъ-
лайдыла. Аны хайыры бла былтыр  
аллай компанияладан отузгъа жу-
уугъу  жабылгъанды.

Коллегияда Управленияны рай-
онлада эмда шахар округлада 
бёлюмлерини ишине да къарал-
гъанды. Алада болгъан кемчиликле 
сюзюлгендиле эмда этер мадарла 
белгиленнгендиле.

Ахырында Аслан Губачиков бюд-
жетни толтуруу не заманда да баш 
борчлай къаллыгъын, быйыл да 
арымай - талмай ишлерге керекли-
син эсгертгенди.

УЛБАШЛАНЫ Мурат.

Тюзлюг а туманда 
ажашып къалмады

Бюджетни не къадар мажал 
толтурууну къайгъысын кёре

Бу кюнледе Черек муниципал 
районну администрациясы эмда 
Орус география общество,  "Чирик 
кёл-2020" экспедицияны къурап, бу 
сейирлик кёлню тинтиу жаны бла 
ишле бардырадыла. Аны чекле-
ринде радиону болушлугъу бла жю-
рютюлген аппарат сыналлыкъды, 
сууну теренинде адамны санында, 
чархында  къаллай тюрлениуле бол-
гъанына да къараллыкъды. 

Россейни  Орус  география обще-
ствосуну Кёллени тюплерин тинтиу 
жаны бла арасыны толтуруучу ди-
ректору, теренледе аппаратланы 
сынау жаны бла къауумну башчысы 
Сергей Фокин билдиргеннге кёре, 
экспедициягъа къатышханла  та-
лай иш бардыргъандыла. Андан 
сора да, ол чертгенича, Чирик кёл 
жараулагъа аламат жерди. Мында 
тургъан кезиуню ичинде бери би-

ринчи келген водолазла кеслерин 
сынагъандыла,  эрттеден бери иш-
леген   жашла уа  техника дайвингни 
курсун ётгендиле. 

Суу тюбюнде тинтиуле бардыр-
гъан устала аланы боюнларына 
салыннган борчну иги кесегин  
тамамлагъандыла. Бу кюнледе уа 
сууну тюбюнден full HD форматда  
телевизор бериуле бардырыргъа 
боллукъ комплексни  къурау бла 
кюрешедиле.

Биринчи тинтиуле  тап ётгендиле, 
камера жюз метр теренликде бек 
ариу сурат кёргюзтеди эмда таза 
тауушлу белгиле береди. Андан 
сора  комплекс  Санкт-Петербургга  
жиберилликди, анда уа специ-
алистле аны  тап жарашдырыуну, 
жыйышдырыуну ахырына жетдир-
ликдиле, ызы бла уа  ауур водолаз 
бла  тинтиуле бардырыллыкъдыла. 

Океанавтика арадан изобретатель-
ле уа сууну теренинде ишлерге 
боллукъ роботланы чыгъарыу бла 
кюреширикдиле.

Экспедицияны эсеплерине 

кёре илму-методика пособияла 
басмаланырыкъдыла,деп билдир-
гендиле районну администрация-
сыны пресс-службасындан.

ХОЛАЛАНЫ Марзият.

ТИНТИУЛЕ

- Аулият Фуадовна, бу аурууну 
хапары бюгюн чыкъмагъанды, 
сиз анга хазырланнган болурсуз?

-Сёзсюз, Къытайда  башланн-
ганын эшитгенлей, биз битеу ке-
рекли затланы сатып алгъанбыз. 
Ол жаны бла жарсыуубуз жокъду. 
Ма бусагъатда врачла саусузгъа 
тебиреп турадыла, ала  башдан 
аякъ тийишлисича кийинип, кес-
лерин къорууларча амалла этип 
барлыкъдыла. Коронавирусдан 
болмай, башха ауруудан ауругъ-
анлагъа больничный листлени 
юйлерине элтип бередиле. 

 -Мен къарап турама да, бирле 
анга магъана бермегенча, аны 
къоркъуулугъун терен ангыла-
магъанча кёрюнедиле?

-Мен да эслегенме аны. Бизде  
ауругъанла аздыла, болсада уллу 
кёллюлюк этерге чыртда жара-
майды. Сёз ючюн, вирусу болгъан 
адам шинтикде олтуруп кетди эсе, 
аны ызындан келген а алайгъа 
олтурду, ол ачхан эшикни ачды, 
анга вирус жукъмай къалмайды. 
Ол  бир ненча кюннге  дери гунч 
болмай турады.  Адам  къолу бла 
кёзюне, башына, бурунуна, къу-
лагъына, эринлерине тийгенлей, 
вирус ичине кетеди. 

 Дагъыда аллай саусуз бла 
саламлашсанг, ол санга жууукъ 
келип чючгюрсе, жётел этсе да, 
ауруу жагъылып къалады.

-Жукъдурмаз ючюн а не мадар 
этерге керекди?

-Бек биринчи амалы –таза-
лыкъды. Къолланы терк-терк 
эмда тынгылы жууаргъа, бютюнда  
адам бла саламлашхандан сора. 
Хау, бизде - таулалада бла къа-
бартылылада – къучакълашхан, 
къол тутуп саламлашхан адетди, 
бусагъатда аны къояргъа керекди. 

Тюкеннге, базаргъа, кинотеатр-
гъа, дагъыда адамла кёп жый-
ылгъан башха жерлеге онг бол-
гъаны къадар азыракъ барыргъа. 
Къайры барсагъыз да, биргегизге  

мылы салфеткала жюрютюрге 
тийишлиди.   Бир бирге  1,5-2 мет-
рден жууукъ бармау да   сакълыкъ-
ны амалыды. Аллай кенгликде 
вирус башхагъа жетмейди. 

Медицина къапланы да сансыз 
этмегиз. Андан сора да, терезе-
лени терк-терк ачып, мекямгъа, 
отоугъа  хауа урдура туругъуз. 
Кесигиз да тышында  кёбюрек 
турсагъыз игиди.

- Вирусу болгъан адам аны 
къалай билликди?

-Санлары ауур боладыла, бал-
тырлары ачытадыла, темпера-
турасы кётюрюледи, кёкюреги 
къысады, солууун терк-терк алады,  
къургъакъ жётел этеди, бурну бла 
да иги солуялмайды.Бу арууну 
женгил, орталыкъ эм къыйын 
формалары бардыла. Бу бизде 
жаратылгъан вирус тюйюлдю. 
Аны себепли тыш къыраллагъа 
барып къайтханла къоркъуулуланы 
санындадыла. Аланы кёбюсю уа 
аны юсюнден не билмейдиле, не 
букъдургъан этедиле.

 Сёз ючюн, Сауд Аравиядан 
къайтхан экеулен  биз башында 
айтхан белгиле бла тюшгенди-
ле больницагъа. Олсагъат ала 
жашагъан, болгъан, айланнган 
жерледе  кёплени саулукълары 
тинтилгендиле. Аланы анализлери 

Новосибирскде лабораториягъа 
жиберилгендиле. Ала таза болса-
ла, карантинден чыгъарыкъдыла. 

Алай тыш къыралладан келгенле 
дагъыда бардыла. Ала кеслерин 
билдирмеселе да, къоншулары, 
нёгерлери, танышлары  40-15-65 
номерли телефоннга сёлешип, 
айтыргъа борчлудула.  

-Асламында 65-жылларындан 
абаданлагъа къоркъуу уллуду 
дейдиле. Аны сылтауу неди?

-Абадан тёлюню, медицина 
жаны бла айтханда,  жылла бла  
белогу кёп жыйылады. Ол са-
бийледе, жаш адамлада да аз 
тюбейди. Вирус а келип ол белок-
га къонады, алай бла ёпкелени 
бузуп башлайды. Андан сора да, 
уллайгъан адамны эрттеден кел-
ген башха тюрлю ауруулары да 
кёпдюле. Сёз ючюн, къан басым-
лары кётюрюледи,  жюреклери, 
ёпкелери ауруйду.

-Къапла киерге керекди дейсиз, 
аланы тапхан да къыйынды, кес-
лери да он минутдан кёп заманнга 
жарамайдыла деп эшитгенме.

-Шахарыбыз артыкъ уллу тюйюл-
дю. Аны бир жанындан башхасына 
машина бла он-жыйырма минут-
ха ётерге боллукъду. Къапланы  
маршрут таксиде, автобусда да 
киерге керекди. Бусагъатда уа ап-

текалада  къалын марля къумач-
дан этилген къапла сатыладыла. 
Аланы эки-юч кере хайырланыргъа 
да боллукъду. Бир кийгенде уа 2-3 
сагъатха жетедиле. Тешгенден 
сора жуууп, исси итиу урса - та-
мамды. 

Дагъыда кесин сакълар ючюн 
адам хар онбеш минутдан исси 
суу, чай, кофе, какао ичип турур-
гъа керекди. Вирусну исси суу   
тамакъдан ёпкелеге жибермейди. 
Бурунну уа физраствор бла  чайкъ-
ай турургъа тийишлиди.

-Сен башчылыкъ этген поли-
клиникада  уа не мадарла тамам-
лайдыла?

-Бек биринчи, мекямгъа кирген 
жерде, битеу  этажлада да жолну 
эки жанындан плакатла такъгъан-
быз, алада юйретиу-ангылатыу 
шартла жазыладыла. Андан сора 
да, спрейле салгъанбыз. Бери  ким 
да  къолун аны бла жуууп кирирге, 
чыгъып баргъанда да алай этерге  
боллукъду. Мында ишлеген врачла 
да битеу керекли затла бла тынгы-
лы жалчытылыныпдыла. Шахарда 
болгъан кёп организациялагъа бла 
предприятиялагъа биз плакатла 
жибергенбиз,  жыйылыула бар-
дырмазларын тилегенбиз.

Андан сора да, бери темпе-
ратурасы болгъан адам келген 
иш этсе да деп аллайлагъа энчи 
эшик ачханбыз. Поликлиниканы 
эсебинде болгъан адамларыбыз-
гъа  сёлешип, бери келмезлерин, 
керек болса врачны юйлерине 
чакъырырларын да айтып ангылат-
ханбыз. Коридорлада болгъан ди-
ванланы, креслоланы, шинтиклени 
да хар 15-20 минутдан энчи рас-
твор бла ышыйбыз, коридорлада, 
кабинетледе да  полла  терк-терк 
жуууладыла, терезеле ачылып, 
хауа кирирча этиледи.

Ушакъны ХОЛАЛАНЫ 
Марзият бардыргъанды.                                                           

Кесин сакълауну баш амалы – 
тазалыкъ бла жууаплылыкъ

КОЛЛЕГИЯ

МАГЪАНАЛЫ УШАКЪ

Жарсыугъа,  коронавирус 
бизни республикагъа да жет-
генди. Хар къалайда да анга 
къажау мадарла этиле тур-
гъанларын кёребиз. Болсада 
андан кесин къалай сакъ-
ларгъа боллугъун Нальчикде 
1-чи номерли поликлиника-
ны баш врачы, РФ-ни сыйлы 
врачы, республиканы тиши-
рыуларыны советини тама-
тасы Аулият  Каскуловадан 
соргъанбыз.

СЕЙИР ОЮМЛА

Грета атлы зомби
- Александр Моисеевич, болум: Грета Тун-

берг атлы сейир сабий ООН-ну сахнасына 
чыгъып, биз барыбыз да  уллу жылыныуну 
хатасындан къырыллыкъбыз, дейди.  Аба-
дан эр кишиле бла тиширыула анга ийна-
нып, ол тилегенни этерге угъай демейдиле. 
Анга алай женгил нек ийнаннгандыла?

- Ол манга да бек тасхалыды. Грета сабий 
да тюйюлдю, анга 17 жыл болады.  Аны гитче 
заманы къыйын озгъанды - аутизм, депрес-
сияла. Ол неге да ийнанып къалады, аны 
сылтауундан тамбла биз хауаны жылыныуу 
ючюн барыбыз да ёллюкбюз деп къоркъут-
хан, баям, къыйын тюйюлдю.

Аны ызындан ким сюелгени башха ишди. 
Сабийге бир энчи хапарны бергендиле, аны 
бла ол ООН-ну сессиясында битеу жюрегин-
ден сёлешгенди.  Къыз отуз жыл мындан 
алгъа да уллу жылыныуну адам улугъа хатасы 
къалай жетгени белгили эди деп, алай кесгин 
айтыр къарыу да табады. Сейирди ол аны 
къайдан алгъаны? Кимге белгили болгъанды 
ол? ООН-ну сессиясы, къызчыкъны сёзюне 
къулакъ салып, дуния илмуну оюмун а бир 
жанына тюртген болумгъа къалай жетгенди?

- Белгили америкалы политик Альберт 
Гор тюртгенча, тюз да алай…

- Тюздю! Уллу жылыныуну темасын Альберт 
Гор ал сатыргъа салгъанды, ол заманда 
АБШ-ны вице-президенти. 2006 жылда  «Не-
удобная правда» деген  фильм, китап да 
чыкъгъандыла, анда  жер жюзюню къаугъ-

алы ахыр кюнлери суратланадыла:  адам улу  
хауагъа  промышленный  углеродну атыуун 
къоймаса, Антарктидада  чыранла  эрип,  
Дуния долайны сууу ёлчемден кётюрюллюк-
дю, Лондон, Нью-Йорк, Токио батарыкъдыла, 
дуния эпидемияла, таза суу ючюн урушла 
башланырыкъдыла.

Британияны баш сюдю ол «къыйынлада»  
магъаналы халатла тапханды, ала китапны, 
фильмни да илму мурдорларыны тутхуч-
сузлукъларын кёргюзтгендиле. Алимледен 
кючлю критика сёз эшитирге тюшгенди…

- Сиз да, сёзге айтханда, аны оюмуна къа-
жау сюелгенсиз…

- Хау, 2008 жылда климат бла байламлы 
таурухланы тинтген къысха фильм этгенме. 
Алай ала барысы да Горгъа Нобель саугъаны 
алыргъа чырмамагъандыла.  Энди аны Грета 
Тунбергге да берлик болурла, ол «Жылны 
адамы» болгъанды, хауаны углерод бла кир-
лендириуге къажау сюелип.

- Да кёп къыралла кеслерин терслеп, хау 
кирлендиребиз, терсбиз деп, боюн сал-
гъандыла да!

- Адамланы акъылларын ажашдыргъан-
дыла. 2005 жылда  белгисиз болмагъан 
кёрюмдюлеге таянып, атмосферагъа угле-
родну атыуну чеклеген Киотский протокол 
кючюне киргенди. Россей, жарсыугъа, анга 
къол салгъанды. Алай, насыпха, 2015 жылда 
оюмун тюрлендиргенди.

Тюз этгенди – ол керексиз ахча къоратыуду!  
Жарсыугъа, биз Россейни чеклеге сукъгъан 
Киотский протоколну андан ары барыуу бол-

гъан  Парижский келишимде уа къалгъанбыз. 
Углеродну хауагъа чыгъарыуун тыяр ючюн, 
бизге битеу промышленностубузну къурутур-
гъа керекди.

Парникли эффект?
- Алай эсе, бизни ийнандырыргъа кюреш-

генлерича,  парникли эффектден къутул-
сакъ, жерни да къутхарлыкъбыз …

- Ол да къоркъутургъа кюрешген сёзледен 
бириди. Хауа парникли газла бла жылы-
нады деген оюмну 19-чу ёмюрде  шведли 
алим Сванте Аррениус айтханды. Ол СО 2 
молекулала инфракрасный излученияны 
жутханларындан жылыныргъа боллукъларын  
ангылагъанды.  Алай бла оюм жаратылады: 
углекислый газ не кёп болса да, ол къадар 
къызыу болады. Алай! Парник герметика-
лыды, аны гам жабылгъан къабыргъалары 
бардыла. Атмосфераны къабыргъалары уа 
къайда? Ала жокъдула!

Алай ол да тюйюлдю магъаналы. Углерод, 
атмосферагъа жетсе да, анда сакъланмай-
ды, нек дегенде къайсы оруннга тюшселе 
да газла, кенгерип, аны толтурадыла. Тропо-
сфераны бла стратосфераны  араларында 
конвекция жаратылады.  Биз аны  самолётда 
учуп баргъанлай турбулентностьха тюшсек 
сезиучюбюз. 

Жылыннган газла ёрге кетедиле, аланы 
орунларына сууукъла келедиле. Тропосфе-
раны бла жерни башында  ол процессле бла 
байламлы битеулю баланс тюрленмейди! 
Углеродну хауагъа чыгъарылгъаны ючюн  
жылыныу болмайды, боллукъ да тюйюлдю.

- Сора сиз парникли эффект жокъдуму 
дейсиз?

- Коллегаларым мени оюмларымда 
халатла табып ангылаталсала, къууанып 
къаллыкъма.

Хауада тюрлениулени къайсыларындан къоркъурчады

Аты энциклопедиягъа 
киргенди

Жылны аллында Жанго-
разланы Дауутну жашы Ибра-
гим жашаууну 82 жылында 
ауушханды. Ол Къабарты-
Малкъарда, Къазахстанда 
да  аты айтылгъан адамды.  
Социалист Урунууну Жигити, 
Акмола областьны эм Арша-

лин районну сыйлы инсаны. 
Аны аты «Къазахстанны эм 

иги адамлары» деген энци-
клопедиягъа кийирилгенди,  
къыралны Халкъ жыйылыу-
уну депутаты, республиканы 
Президентинде жамауат со-
ветни келечиси Нурсултан 
Назарбаев айырылгъан кези-
уде аны  ышаннгылы адамы 

болуп тургъанды. Дагъыда 
Халкъланы ассамблеясыны 
къауумунда  бу къыралда 
жашагъан кёп миллетлени 
араларында шуёхлукъну, ма-
мырлыкъны жалчытыугъа 
уллу къыйын салгъанды.     

Къуру жерде 
башлагъанды

Жангоразланы Ибрагим 
Акмола  областьны Аршалин 
районунда «Ижевский» про-
изводство кооперативге  50 
жылдан аслам заманны баш-
чылыкъ этгенди.  Ол коопера-
тивге 17 жылында зоотехния 
жаны бла билим алгъандан 
сора келген эди,  эл энди 
къурала  башлагъан кезиуде.  
Мында къысха замандан уллу 
производство боллукъду деп 
адамны акъылына да келме-
генди: адамла  жерчилик бла 
кюрешгендиле, асфальт жол, 
ток, башха онгла да жокъ. 

Бюгюнлюкде уа Ижевский-
ге эл деп айтыргъа да къый-
ынды. Не сыйлы, даражалы 
къонакъгъа да абызырамай 
тюберча битеу онгла  бар-
дыла. Анда уа производство 
кооперативни башчысыны 
къыйыны уллуду. 

- Мени Къазахстанны башха 
жерлерине, Москвагъа, Ал-
ма-Атагъа кёчерге кёп кере 
чакъыргъандыла. Алай  къаты 
болуп, жеримде къалгъанма. 
Бюгюн а ол сайлауум ючюн 
сокъуранмайма. Кюн сайын 
кесинги къол къыйынынг 
келтирген хайырны кёргенден 
уллу насып жокъду, - деген 
эди Ибрагим Даутович жур-

налистлеге берген интервью-
ларындан биринде.
  Урунуу китапчыгъында 

- бир жазыу 
Жангоразланы Ибрагим Че-

рек ауузда тарыхы ёмюрлени 
теренинден келген  Зылгыда 
туугъанды. Аны жашау жолу 
малкъар халкъны къада-
ры бла байламлыды – 1944 

жылда миллет бла бирге ол, 
7-жыллыкъ жашчыкъ, зор 
бла  киши жерине ашырыл-
гъанды. 

1957 жылда уа Акмолинскде 
зооветеринар техникумну 
бошагъанды. Аны урунуу ки-
тапчыгъында уа жаланда 
бир жазыу барды – «Виш-
невский» производство би-

ригиуге келгенини юсюнден. 
Андан сора предприятияны 
тюрлю-тюрлю бёлюмлеринде 
ишлегенди, аны башчысыны  
къуллугъуна дери ёсгенди. 

Эм жаш директор
1997 жылда къырал поли-

тиканы, заманны излемле-
рине кёре,  юй къанатлыланы 
жайгъан совхоз, «Юбилей-
ный» эм «Октябрьский» къу-
малы заводла бирикдирилип, 
«Ижевский» кооператив къу-
ралгъанды.   

Жангораз улу Къазахстанда 
белгили, халкъ сюйген адам 
болгъаны ючюн журналист-
ле аны терк-терк жокълагъ-
андыла. Интервьюларын-
дан биринде уа ол былай 
эсгергенди: «Манга дери  тёрт 
директор ишлегенди. Ала 
заводха башчылыкъ этген 
жылланы бирге къошсакъ, 10 
жыл болады, мен ишлегенли 
уа - ёмюрню жартысы.  

Мени аллымда уа бу къул-
лукъда   Евдокия Зайчукова 
уруннганды. Ол пенсиягъа 
хазырланып башлагъанды, 
мени   совхозну баш зоотехни-
гине саладыла. Предприятия-
ны оноучу специалистлерини 
арасында мен барысындан 
да жаш болгъанма. Алай аны 
директоруна уа мени кёргюз-
тедиле. Кертисин айтханда, 
оноучу болургъа бир заман-
да да итинмегенме, битеу 
сагъышларым аспирантура 
бла байламлы  эдиле. Алай 
жашау кеси  оноу этгенди. 
Бюгюнлюкде уа  жашаууму 
алай къуралгъанына ахырда 
сокъуранмайма». 

Таулу жашны илму жаны 
бла мураты да толгъанды. 
Ишинден бёлюнмей, ол Къа-

барты-Малкъар къырал уни-
верситетни зоотехния жаны 
бла бёлюмюн бошайды, ызы 
бла кандидат диссертация-
сын да къоруулап, эл мюлк 
илмуланы кандидаты болады. 
Кёп жылланы Акмолинскни 
аграр университетини дис-
сертация советине айырылып  
тургъанды.  

Рынокну излемлерине 
келишип

Къысха заманны ичинде 
Жангораз улу предприятия-
ны Къазахстанда алчыланы 
санына чыгъаргъанды. Алай 
перестройканы кезиуюнде 
ол жабылмаз ючюн къый-
ын оноуланы чыгъарыргъа 
тюшгенди. СССР чачылып, 
аны республикалары кеслери 
алларына къыралла бол-
гъанлары бла производство 
байламлыкъла тас этиле-
диле. Бир сагъатны ичинде 
Къазахстанда юй къанатлыла 
ёсдюрген кёп фабрикала 
жабылгъан эдиле. Жанго-
раз улугъа  жангы мадарла 
излерге, рынокну болумуна 
кёре, оноула чыгъарыргъа 
тюшеди.  
Алчы технологияланы 

сингдире
Аны къураучу хунерини, 

ол илму жангычылыкълагъа 
ачыкъ болгъаныны хайырын-
дан предприятие сакъланн-
ганды, аны къой, файдалы 
производстволаны санына 
окъуна къошулгъанды. Баш-
чыны къыйыны бла аграр 
кооператив кёп профильли 
предприятиягъа бурулгъан-
ды. Этни, будайны, сютню да  
мюлкню кесинде къуралгъан 
гитче заводлада бла цехледе 
жарашдырадыла. Коопера-
тивни къыралны субъектле-
ринде фирмалы тюкенлери 
да ачыладыла.    

Производствода цехле ба-
рысы да автоматизацияланн-
ганларын, алада компьютер 
технологияла кийирилгенле-
рин да айтырчады. Жангыр-
тыу жумушланы хайырын-
дан продукцияны ёлчеми  
ёсдюрюлгенди. «Ижевский» 
ПК деген марка бла чыгъа-
рылгъан сют, эт, ун (битеу да 
бирге 60 тюрлю товар)   ка-
честволарына, татыуларына 
кёре тыш къыраллы продукт-
ладан артха къалмайдыла. 
Къазахстанчыла акъмолачы-
ланы ашарыкъларын сюйюп 
аладыла, аланы  Россейде, 
башха къыраллада да иги 
таныйдыла.  
Тийишли багъа бичиу

1982 жылда социалист 
планны эм 1980 жылда къы-
ралгъа миллиард пуд будай 
сатыуну  борчун  бийик дара-
жада толтургъаны, ётмекни 
эм башха эл мюлк продукци-
яны жарашдырыуда бла са-
тыуда онунчу бешжыллыкъ-

ны  артыгъы бла бошагъаны 
ючюн а СССР-ни Баш Со-
ветини Президиумуну Указы 
бла Жангоразланы Ибрагим 
Социалист Урунууну Жигити 
деген бийик къырал атха тий-
ишли кёрюледи. Ол кезиуде 
таулу жашха жаланда 45 жыл 
толгъанын айтырчады.   

Къыралны аллында къый-
ыны, аны экономикасын ай-
нытыуда жетишимлери ючюн 
ол энтта Ленинни ордени бла 
эки кере, Октябрь революци-
яны, Урунууну Къызыл Бай-
рагъыны, «Сыйлылыкъны 
Белгиси» орденлери бла да 
саугъаланнганды. Аны  Къа-
захстанны экономикасын, эл 
мюлкюн айнытыуда юлюшю 
да эсленмей къалмагъанды. 
Ол Достык, Парасат, Отан 
орденлеге тийишли кёрюл-
генди.    

Жюрек тазалыкъ -
саулугъуну мурдору
Жангораз улу журналистле 

бла тюбешиуледе саулукълу 
жашаугъа, спортха уллу эс 
бургъанын айтыучу эди. «Мен 
ичгини, тютюнню кёрюп бол-
майма. Адам саулукълу бо-
лур ючюн   кёп ишлерге ке-
рекди. Аны къалай ангылар-
гъа боллукъду? Жашауунгда 
бир  ариу,  халкъгъа хайыр 
келтирген муратны салып, 
анга жетиширге керекди»,-
деп кёп кере къайтаргъанды 
акъсакъал. 

Алай адамны саныны са-
улугъу бла бирге аны ниети 
да таза болургъа тийишли-
ди. Узакъ ёмюрню жашы-
рынлыкълары жюрек таза-
лыкъда, адамлагъа игилик 
тежеуде, башынга аман акъ-
ылланы жыймагъанынгда  да 
болурла.

Даража бла 
сюймеклик

Ибрагим Даутович адам-
ланы бек сюйгенди, ала 
да анга алай жууаплагъ-
андыла. Аны биргесине 
ишлегенле аны тюз ниетли, 
кимге да болушургъа хазыр 
болгъан адамныча эсге-
редиле. Ол юйретген жаш 
специалистле артда бийик 
къуллукъчула болгъанлары  
да шагъатлыкъ этеди бу 
сёзлеге. Аны «Ижевский» 
шагнул в завтра», «Брой-
лерный цех Приишимья», 
«Семитысячные удои в 
Приишимье» деген кита-
плары  да мындан ары 
да кёплеге насийхатлыкъ 
этерикдиле. Ол дуниясы 
жарыкъ болсун. 

Басмагъа ТИКАЛАНЫ 
Фатима хазырлагъанды. 

Деменгили Къазахстанны 
жигити, халкъыбызны ийнагъы

Ахыры 6-чы бетдеди.

Суратда ортада абадан 
тиширыу Абдуллаланы 

Дугъуну къызы Аминат-
ды. Ол Отарланы Юсюпню 
жашы Ахматны юйдегиси-
ди. Тёгерегинде олтургъанла 
уа аны жашлары, къызы 
эмда туудукъларыдыла. Ти-
ширыу кеси 1933 жылда 
Огъары Бахсанда туугъан-
ды. Сюргюнню кезиуюнде 
Къыргъызстанны Фрунзе об-
ластыны Кант районуну Дми-
триевка элинде тургъанды.

Сабийликни эм хычы-
уун заманында, къыз-

чыкъла  гинжиле ойнагъан 
кезиуде, ол колхозда чю-
гюндюр ёсдюргенди. Бир-
гесине таулу, къарачайлы 
къызла да болгъандыла. 
Аланы бир къауумуну ат-
ларын ол бюгюн да хурмет 
бла эсгереди.

Сабий къызлагъа жарым 
гектар жер бергендиле. 
Колхозну механизаторла-

ры жерни сюрюп, анга бал 
туз чюгюндюрню себип 
кете эдиле. Ол ёсюп, жер-
ден къарап тебирегенден 
башланнганды уруннган-
ланы къыстау ишлери.

Алгъа хансын артадыла. 
Аны да башын юзюп къой-
май, тамыры бла чыгъарыр-
гъа керекди. Бираз ёсгенден 
сора уа чюгюндюрле бир 
бирге асыры жууукъ ёсе 
эселе, аладан артыгъын 
кетерирге тюшеди. 

Аминат ол жылланы бы-
лай эсгереди: «Чюгюн-

дюр ёсдюрюуде тынч жу-
муш жокъду. Танг аласы бла 
тенг туруп бахчада сюелген-
биз. Сау кюн белибизни тю-
зетмей ишлерге тюшгенди. 
Аман хансын кетерип, къа-
лынын артып бошагъандан 
сора сугъарыргъа керекди. 
Ол а бек къыйын эди. Уллу 
бахчаны ичи бла илипинни 
кезиуден кезиуге сууун бах-

ча юлюшлеге жиберирге 
керек болады. Аны аллын 
жабып,  керек жерине алай 
бургъанбыз. Алайсыз битим 
иги ёсмегенди. Жер къур-
гъакъдан».

Сабийлигинден Аминат 
арымай-талмай ишле-

генди. Бери кёчер жылланы 
аллында уа ол Отарланы Ах-
мат бла бир юйюр къурайды-
ла. Къайтхандан сора алгъа  
Кёнделеннге   баргъандыла,  
Жангы Малкъар къурала 

тебирегенде, ары кёчгенди-
ле. Эри  колхозда урунады, 
ол а, сабий ёсдюрюп, юйге 
къарагъанды. Быланы беш 
жашлары бла бир къызлары 
болады. Таматалары Рау-
затды. Ол школда устазды. 
Кичи классланы сабийлерин 
окъутады. 

Жашланы таматалары 
Шагъабанды. Бю-

гюнлюкде ол бек кичи 
къарындашы Рамазан бла 

жерчиликде урунады. Чё-
плеу, нартюх, будай ёсдю-
редиле.   Жамал Терекде 
алмаз заводну баш инже-
нериди. Къарындашладан 
ючюнчю Расулду. Юйдеги-
си, юйюрю бла ата юйюн-
де жашайды. Аны кичиси 
Камал Прохладна жанын-
да турады, жерчиликде 
урунады. Была барысы да 
ариу, низамлы, сый-намыс 
жюрюте билген сабийле 
ёсдюредиле. 

Алайды  бу  юйюрню  
юсюнден къысха хапа-

рыбыз. Сурат 2016 жылда 
алыннганды. Ол заманда 
юй таматасы Ахмат дуния-
дан  кетип эди. Аллах жан-
нет берсин анга, сабийле-
рине, туудукъларына ариу 
къадар буюрсун. Уллу юйюр-
ню анасы Аминат  а, алагъа 
къууана, кёп жыл жашасын.

ОСМАНЛАНЫ Хыйса.

Къазахстанны алгъынн-
гы башчысы Динмухамед 
Кунаев Жангораз улуну 
саугъалайды.

Усталыкъ

Быйыл 23 мартдан баш-
лап «Ростелеком» айгъа 
бир сом тёлерча  «Лицей» 
билим бериу цифралы сер-
висни ишлетип башлагъ-
анды. Ол апрельни аягъ-
ына дери ишлерикди, деп 
билдириледи компанияны 
сайтында. 

Коронавирус кенг жайы-
лырына къоркъуулу кезиуде 
учрежденияланы кёбюсю  
билим бериуню дистанция 
амал бла бардырадыла. 
Аны бла байламлы «Лицей» 
сервис да окъуучулагъа  
ахшы себеплик боллукъ-

ду. Ол «Школ» эм «Айны-
тыу» деген эки модульдан 
къуралады.  Биринчисини 
хайыры бла школчула пред-
метлерин билирге, юйге 
берилген ишлерин этерге 
эм экзаменлеге да хазыр-
ланыргъа онг табарыкъ-
дыла. «Айнытыу» бёлюмде 
уа жангы цифралы техно-
логияланы юсюнден сейир 
материалла, оюмларгъа 
юйретген ишле, белгили 
устазланы видеороликле-
ри, тестле, конспектле, 
планла эм ОГЭ-леге бла 
ЕГЭ-леге  дерсле бардыла. 

Проект

Бир жол ишими юсю бла 
Нальчикде  профсоюзланы 
юйюне барама.  Предпри-
нимательлени  профком-
ларыны таматасы  Марита 
Бекалдиева бла ушакъ эте 
келгенибизде, ол  Жаппу-
ланы Ибрагимни къызы 
Балажанны  эсгергенди. 
«Ол  кёп жылланы баш-
чылыкъ этген «Фантазия» 
цехде жарашдырылгъан 
тортлагъа, пирожналагъа 
бир заманда  чурум та-
былмагъанды.  Алагъа бир 
тюрлю жалгъан, учуз затла 
къошулмагъандыла. Ала 
Нальчикни кёп тюкенле-
ринде, кафелеринде, андан  
тышында да  сатылгъан-
дыла. 

Аланы кёпле билгенди-
ле, сюйгендиле. Мени ке-

симден окъуна кёп кере 
тилеп, Краснодар крайгъа, 
Ставропольгъа, Москвагъа  
да жиберип тургъанма. 
Жарсыугъа, бусагъатда 
тюкенледе аллай татыула-
ры болгъан ашарыкъланы 
тапхан къыйынды»,-деп, 
алай хапар айтханды.  

Андан сора мен Бала-
жанны юсюнден кёбюрек 
билирге сюйгенме. Ол   70-
чи жыллада Москвада Пле-
ханов атлы университетни  
бошап, Нальчикге къайтха-
нында,  «Курортторгну» са-
тыу-алыу базасында  тортла 
этген цехде ишге тохтайды. 

Предприятияны ол за-
мандагъы  таматасы Борис 
Бабугоев, къызны тирили-
гин кёрюп, не жаны бла 
да артха къалгъан цехге 

башчылыкъгъа салады. 
Балажан а анда ишлер-
ге жаш къызланы алады. 
Барысы да бирден  цехни 
жуууп, жыйып, тап халгъа 
келтиредиле.

Цехге жангы оборудо-
вание да орнатадыла. Ма 
андан сора жаш, бирикген 
коллектив, ишни къолгъа 
тири алып, татлы ашарыкъ-
ланы  адам чурум тапмазча 
хазырлайдыла. Ол жылла-
да Нальчикде «Фантазия» 
цех биринчи эмда жангыз 
эди. Кюнден-кюннге анда 
пирожналаны  жангы тюр-
люлери чыгъарыла, про-
дукцияны ассортименти 
кенгере баргъанды.  Адам-
ла аланы керти да сюйюп 
алгъандыла, татыуларын 
бюгюн да унуталмайдыла.

Жарсыугъа, къыралда 
хал тюрленип, «Фантазия»  
жабылгъанды. Алай Ба-
лажан а  усталыгъын тас 
этмегенди. Кертиди, торт-
ланы, пирожналаны да ал-
гъынча кёп  этмейди, алай 
тюрлю-тюрлю байрамлада  
жууукъларыны, танышла-
рыны  столларын  хунерли 
тиширыуну «Фантазия»  
торту жасамай къалмайды.

ХОЛАЛАНЫ Марзият.

Битеу дунияда  адам улуну сакълар ючюн уллу жылыныугъа къажау ишни бардыргъан 
(алай эсе уа, углекислый газ чыгъаргъан  автомобильлеге, заводлагъа, пароходлагъа 
эм бирсилеге къажау) Грета Тунбергни юсюнден айтханлай турадыла. Керти да аллай 
жарсыу бармыды эмда планетагъа неден къоркъургъа керегин «Комсомольская правда» 
Радиону эфиринде  аты айтылгъан алим-геофизик эмда белгили поэт, музыкачы Алек-
сандр Городницкий хапарлагъанды.

Чемпионат

КъМР-ни Улемлерини совети 
республикада коронавирус 
жукъгъан ауруу ачыкъланнганы 
бла  байламлы битеу межгитле-
де карантин кийирирге деген 
оноуну чыгъаргъанды. Алай 
бла ауруугъа къажау мадарла 
толтурулгъан кезиуде алада 
жума намазла бардырыллыкъ 
тюйюлдюле, деп билдиргенди-
ле  КъМР-ни Муслийманлары-
ны дин управлениясындан. 

Дин къуллукъчула ангылат-
ханларыча, бу оноу исламны 
жорукъларына,  Мухаммад 
файгъамбарны, Аллахны са-
ламы анга болсун, хадислери-
не таянып чыгъарылгъанды: 
карантиннге, кесинге, башха-
лагъа заран салмазгъа эркин-
ликлеге. 

Хадиследен биринде бы-
лай айтылады: «Ауруу (эми-
на, жукъгъан башха ауруу)  
бир жерде кенг жайылгъанын 
эшитсегиз, ары бармагъыз. Ол 
сиз тургъан жерде башланса 
уа, андан сакъланабыз деп, 
башха жерге кёчмегиз» (Сахих 
Бухари).

Жукъгъан ауруула файгъ-
амбарны сахабаларыны за-

манында, андан сора да, кёп 
кере болгъандыла. Аланы ке-
зиуюнде межгитле эшиклерин 
жапхандыла, жума намазла 
бардырылмагъандыла. Аны 
бла байламлы  КъМР-ни Мус-
лийманларыны дин управле-
ниясы, республикада болумну 
ангылап, хар кимни да жууаплы 
болургъа чакъырады. Сауд 
Аравияны Алимлени совети 
чыгъаргъан 246-чы буйрукъда  
да жукъгъан ауруу жайыл-
гъан кезиуде жума намазланы 
юсюнден айтылады. 

Муслийман алимлени со-
ветини кезиуден алгъа чакъы-
рылгъан сессиясы Эр-Риядда 
быйыл 12 мартда бардырыл-
гъанды. Анда ауруу жайыл-
гъан кезиуде жума намазгъа 
жыйылыргъа жарагъаны бла 
къалгъаны сюзюлгенди. Бу 
сорууну тюз ангылатыр мурат 
бла  шериатны тинтгендиле, 
белгили ислам алимлени оюм-
ларын сюзгендиле. Алагъа тая-
нып, кенгеш быллай ангылатыу 
чыгъаргъанды.

Биринчиден, ауругъан адам-
гъа жума намазгъа барыргъа 
жарамайды. Мухаммад файгъ-

амбар аны юсюнден былай 
айтханды: «Ауругъанны сауну 
къатына келтирмегиз» (аль 
Бухари, Муслим). Экинчиден, 
жууаплы орган карантинни 
юсюнден оноуну чыгъаргъан 
эсе, адамла анга бойсунур-
гъа, берилген эсгертиулени 
сакъларгъа, жума намазгъа 
бармай, аны юйде къылыргъа 
борчлудула. 

«Сакыф тайпадан келепен 
(проказа) аурудан къыйналгъан 
биреулен болгъанды. Мухам-
мад анга былай айтып, арт-
ха къайтырларын тилегенди: 
«Биз сени антынгы алгъанбыз» 
(Муслим). Ючюнчюден, адам 
башханы саулугъуна заран 
саллыгъына неда кесини сау-
лугъуна къоркъа эсе, анга жума 
намазгъа жюрюмезге эркинлик 
берилгенди. Аны юсюнден был-
лай хадис барды: «Не кесинге, 
не башхагъа заран салыргъа 
жарамайды» (Ибн Ибн Маджа).

 Алай бла, Алимлени совети 
жууаплы органла чыгъаргъан 
буйрукъланы, эсгертиулени 
толтурургъа, Уллу Аллахдан 
къоркъургъа, бизни Жарат-
ханнга баш урургъа, дууала 
этерге, бу аруудан сакъларын 
тилерге  чакъырады. 

ТИКАЛАНЫ Фатима 
хазырлагъанды. 

Эл б р у с  р е г и о н а л 
колледжде окъуучу-

ла кючлю билим алып 
чыгъарча битеу онгланы 
хайырланадыла. Ала 
мында алгъан усталыкъ-
ла бюгюнлюкде бек ке-
реклиледен бирлериди-
ле, окъуп чыкъгъанланы 
асламысы кеслери сюй-
ген ишге тохташадыла, 
ол санда республикада, 
андан тышында да. Би-
лим бериуню качество-
суну юсюнден  жыл сай-
ын бардырылгъан про-
фессионал усталыкъны 
республикалы эриши-
улеринде жетишимле 
айтадыла.

Кёп  болмагъанлай 
На льчикде  ётген 

«Жаш профессионалла 
2020» тёртюнчю регио-
нал чемпионатда  ЭРК-
да билим алгъан Гю-
люйланы Диана, бийик 
кёрюмдюлеге жетип, 
экинчи жерге тийишли 
болгъанды эмда кюмюш 
майдал алгъанды.

- Бек сейир, бай, къый-
ын конкурс кюнле оз-
дула, - деп хапарлайды 
Диананы хазырлагъан  

производстволу билим 
бериуде бийик квали-
фикациялы мастер Хо-
чуланы Захида. – Битеу 
эришиу майданла  шён-
дюгюлю техника бла 
жалчытылынып, дуния 
стандартланы излемле-
рине кёре жарашдыл-
гъандыла. Мен юйретген 
къыз «Моданы техно-
логиялары» бёлюмде 
чыкъгъанды, аны пре-
зентациясын Нальчикни 
женгил промышленно-
стуну колледжи этгенди.

Конкурс ишле про-
фессиона ллагъа 

окъуна къыйын эдиле. 
Ахырына дери ала къал-
лайла боллукълары ки-
шиге белгили этилме-
генди. Аны себепли бек 
тынгылы хазырланыргъа 
тюшгенди. Чемпионатны 
аллында кюн ачыкъ-
ланнган борчла тёрт бол-
гъандыла, хар бири да 
башха тюрлюле. 

Чёп атыугъа кёре Диа-
нагъа энчи излемле бла 
юч жыйрыкъны юлгю-
сюн берилген заманн-
га къурашдырыргъа эм 
суратларын жарашды-

рыргъа керек болгъан-
ды (аллындан эм арт 
жанларындан кёрюм-
дюлерин). Багъа бичген 
кезиуде уа хар ууакъ 
затха да эс бурулгъанды.

Захида белгилегени-
ча, кючлю низамда 

ишлерге керек эди, солу-
усуз, аслам нерва, кюч-
къарыу, заман да къора-
тылгъанды бу жумушда. 
Сезимли болушлукъну 
колледжни оноучу къау-
уму, педагоглары дирек-
тор Отарланы Мухтарны 
башчылыгъында ишчи 
усталыкълагъа куратор-
лукъ этген директорну 
орунбасары Этезланы 
Катерина тапдыргъан-
дыла.  Къоратылгъан 
кюч-къарыу бошуна кет-
мегенди – Гюлюйланы 
къызлары  битеу конкурс 
борчладан табынлай 
ёталгъанды, аны «Мо-
даны технологиялары» 
бёлюмню майданыны 
экспертлери да белгиле-
гендиле.

Къыз Элбрус регио-
нал колледжге он-

бир классны мурдорунда 
киргенди, бусагъатда 

экинчи курсда окъуй-
ду. Аны юйретиучюсю 
Хочуланы Захида  мах-
кемеде производство-
лу окъутууну  мастери 
болуп 25 жыл урунады, 
РФ-ни  профессионал 
билим бериуюню сыйлы 
къуллукъчусуду, урунуу-
ну ветераныды. Быллай 
чемпионатлагъа кон-
курсчуланы ол биринчи 
кере хазырламайды. Бу 
жолгъу эришиуде уа кеси 

да экспертлени санында 
болгъанды.

Б ы й ы л  ко л л е д ж д е 
«Закройщик» къауум-
гъа  тогъузунчу классны 
мурдорунда сабийлени 
аллыкъдыла. Усталыкъ-
ларына шагъатлыкъ бла 
бирге алагъа толу орта 
билимли болгъанларына 
къагъытны да берлик-
диле.

ТЕМИРЛАНЫ Анатолий.

Коронавирус ауруу бюгюннгю 
жашаугъа кесини тюрлениуле-
рин кийире барады. Алай бла 
ол спортха да жетгенди. Баш 
кюн МОК-ну таматасы Томас Бах 
Жай Олимпиаданы ётдюрлюк 
Японияны премьер-министри 
Синдзо Абэ бла тюбешиу бар-
дыргъанды. Кенгешни кезиуюн-
де жазда бардырыллыкъ Оюн-
ланы бир жылгъа кёчюрюрге 
деп оноулашхандыла. 

Бу тюбешиуге дери 2020 жыл-
ны Олимпиадасын ахырысы 
бла да бардырмай къояргъа 
деген оюмну Японияны коми-
тетде келечиси Каори Ямагути 
айтханды. Алай Томас Бах аны 
тюзге санамагъанды эм ала 
11 минг спортчуну ахшы мурат-
ларын юзюп къояргъа эркин 
болмагъанларын ангылатханды. 
Ол дагъыда бу вопрос бла бай-
ламлы халны бир айны ичинде 
сюзюп бошарыкъларын бил-
диргенди. 

Алай бир-бир къыралла вирус 
бла байламлы Оюнлагъа къатыш-
мазлыкъларын билдирип баш-
лагъандыла. Канада бла Австра-
лия спортчуларыны саулукълары 
алагъа не рекорддан да багъалы 
болгъанын билдиргендиле. Ызы 
бла Женгил атлетиканы халкъла 

аралы федерациясыны башчысы 
Себастьян Коэ атлетле да быйыл 
Оюнлагъа къатышмазлыкъларын 
билдиргенди. 

Битеу башда келтирилген 
юлгюлени эсге ала, Олимпиа-
даны 2021 жылгъа кёчюрюрге 
деп оноу этилгенди. Болсада ол 
бардырыллыкъ кюнле алыкъын 
тохташдырылмагъандыла. Нек 
дегенде эндиги жазда Женгил 
атлетикадан бла сууда жюзю-
уден дунияны чемпионатла-
ры ётерге керекдиле. Аланы 
графиклеринде тюрлениулени 
юсюнден алыкъын билдирилме-
генди. Бу эришиуле июль-август 
айлагъа белгиленипдиле. 

ТАППАСХАНЛАНЫ Аминат. 

Россейни Президенти Влади-
мир Путин аналыкъ капиталны 
программасына тюрлениуле 
кийирген федерал законнга 
къол салгъанды. Алагъа кёре, 
юйюрлеге ахча болушлукъ 
кёбейтиледи, аны хайырланы-
уну амаллары да  тынчдыла, 
программаны болжалы да со-
зулады.  

Эсгертиу.  Аналыкъ капи-
талны бир юйюр жангыз бир 
кере алыргъа боллукъду. 2020 
жылгъа дери ол экинчи туугъан 
неда  ёсдюрюрге алыннган  са-
бий ючюн берилгенди, биринчи 
бала ючюн – угъай. Алай бла 
466 минг 617 сом аны алыр-
гъа эркинлик 2019 жылны 31 
декабрине дери  берилген эсе 
(башхача айтханда, экинчи са-
бий 2020 жылгъа дери туугъан 
эсе), ол заманда  тёленнгенди. 

Кийирилген тюрлениуледен 
эм магъаналысы - аналыкъ 
капитал энди биринчи сабий 

ючюн да (ол 2020 жылны 1 
январындан сора туугъан эсе 
неда  ёсдюрюрге алыннган 
эсе) берилгениди. Аны ёлчеми 
466 минг 617 сомду. Экинчи 
сабий ючюн дагъыда 150 минг 
сом къошулады. Алай бла бу 
болжалдан сора туугъан эки 
сабий ючюн бирге юйюр  616 
минг 617 сом аллыкъды. 

Ол ахчаны ата-анала бирин-
чи сабийлери 2020 жыл баш-
ланнгынчы туууп, экинчилери 
уа андан сора туугъан эсе ал-
лыкъдыла. Бу сертификат 2020 
жылда эм андан сора туугъан 
неда а лынып ёсдюрюлген 
ючюнчю бала ючюн бериле-
ди. Жаланда  юйюр ары дери  
программаны хайырланмагъан 
эсе (башха сабийле 2007 жыл-
гъа дери туугъан эселе).  

Тюрлениулеге кёре, аналыкъ 
капиталны алыуну болжалы да 
къысхартылады: 2021 жылдан 
башлап сертификатны алыр-

гъа беш ишчи кюн кетерикди. 
Аны ахчасын хайырланыуну 
сюзюп къабыл кёрюуге уа  - он 
кюн. Бир-бир кезиуледе башха 
ведомстволадан шартла  ке-
рек болсала, бу болжал 15-20 
кюннге дери созуллукъду. Алай 
2020 жылны ахырына дери 
алгъадагъы марда  жорукъла 
ишлерикдиле – юйюрню за-
явлениясына бир айны ичинде 
къараллыкъды. 

Апрельден башлап фонд 
сертификатланы проактив 
халда берип башларыкъды. 
Башхача айтханда, энди сер-
тификат, сабий туугъанлай 
неда интернатдан юйюрге кел-
тирилгенлей, олсагъат  хазыр 
этилликди. Юйюр бу ахчаны  
сертификатны  алып кюреш-
мегенлей хайырланаллыкъды, 
аны бла байламлы болгъан 
жумушланы Пенсия фонд (ПФ) 
кеси тамамларыкъды.

Белгилисича, юйюрлени ас-

ламысы аналыкъ капиталны 
жашау-турмуш болумларын 
игилендирирге хайырланыргъа 
сюедиле. Алгъа ол мурат бла 
банкга, фондха да барыргъа 
керек болгъан эсе, энди бу 
жумушну банкда тамамларгъа 
– кредит алыргъа, биринчи тё-
леуню сертификатны юсю бла 
этерге жарарыкъды. 

Аны юсюнден Пенсия фонд 
кредит учрежденияла бла ке-
лишимле тауусургъа белгилей-
ди. Андан тышында, програм-
магъа кийирилген тюрлениуле 
адамлагъа аналыкъ ахчаны  
юй ишлер ючюн  хайырланыр-
гъа къоядыла. Жангыз да аны 
ючюн жерге ие болгъаныгъ-
ызны юсюнден эм къурулушха 
эркинлик берген документлени 
кёргюзтюрге керек боллукъ-
ду, деп билдиредиле  Пенсия 
фондну пресс-службасындан.

КУЛЬЧАЛАНЫ Зульфия.

Хауада тюрлениулени къайсыларындан къоркъурчады

Оноу

Билдириу
Буз чыранча 
ырахатлыкъ

- Хар жерде да парникли эффектни 
бла уллу жылыныуну шартларына чы-
ранланы эригенлерин санайдыла да.

- Экиге юлешейик. Биринчиси –  уллу 
жылыныуну барлыгъын бла жокъ-
лугъун. Экинчиси – адамны ол ишде 
юлюшю. Уллу жылыныуну, уллу сууукъ-
лукънуча, кёп шартла бла  бегитирге 
боллукъду. Ала къайтарыла тургъан 
шартладан къураладыла, аладан баш 
магъаналысы инсоляцияды – кюнню 
тирилиги.

Бек башы - Жерден Кюннге дери 
узунлукъду эмда кюнню тирилигиди. 
Андан ары атмосфераны къалын-
лыгъы, аны жылыу сыйындыргъан 
кючю, Жерни отражающий баш къа-
тысы. Аллай баш къатысыны кенглиги 
уллу болса, Жер къызмайды.  Къар 
бёркле, чыранла аллай къоруулар 
кючлери болгъан тийреледиле. 

Арктикадача, буз эрип, чыран тюбюн-
де кюнню тирилигин жутхан къургъакъ 
жер ачылса, алайны жылыныуу башла-
нады.  Арктика бассейндеча. Геология 
эм палеогеофизика кёрюмдюлени 
тинтиу кёргюзтгенича, бизни планета 

болгъан къадар уллу жылыныу, уллу 
сууукълукъ да бир-бирлерин кезиу-ке-
зиу алышындыра келедиле, адамны 
къатышыуу болмагъанлай.

Бусагъатда биз жылыныуну ахыр ке-
зиуюнде жашайбыз, бир ненча жылдан 
ол уллу сууукълукъ бла алышынды-
рыллыкъды. Аллай циклла Европада 
болгъандыла – аланы летописьледе, 
суратлада кёрюрге онг барды. Россей-
де 1601 жылда  Москва сууну башын буз 
август айда жапханды.

- Уллу сууукълукъгъа Грета сёз айт-
майды, къызны анга дауу жокъду…

- Уллу жылыныугъа да дауу бол-
мазгъа керекди!  Бизни планетаны 
тарыхында уллу жылыныу промышлен-
ность угъай, адам улу жаратылгъынчы 
окъуна да болгъанды! Дуния долайны 
ёлчеми юрский ёмюрде да онла бла 
метрлеге кётюрюлгенди. Аны ючюн 
жер башында жашау къурумагъанды, 
бютюн жашнай баргъан болмаса.

Андан да алгъа Кембрияда (750 жыл 
мындан алгъа), белгили болгъан гео-
химиялы кёрюмдюлеге кёре, атмосфе-
рада углеродну ёлчеми 18-20 кереге бю-
гюннгюкюнден эсе бийик болгъанды!

Кимге файдалыды?
- Хауаны иссилиги  ёсе барады да, 

Гор «Неудобная правдада» айтханыча? 

Москвада къыш да сейирсиндиреди?
- Гор фильминде сылтауланы бла ан-

дан чыкъгъан болумланы ажашдыра-
ды.  Атмосфераны  иссилиги углеродну 
ызындан кётюрюлмейди, углерод 
кётюрюледи тёгерек къыза баргъаны 
сайын. Дуния долайны кюзгюсю, ол а 
планетаны бешден тёртюсюн жабады, 
температура тюрленнгени ючюн хау-
агъа  битеу жер юсюнде промышлен-
ность бирге болуп атхан углероддан 
эсе жюз кереге кёбюрегин чыгъарады.  
Артда  къызыулукъ азаяды, углерод 
да аз болады.  Ол циклла табийгъат-
дандыла.  Адамла алагъа кеслерини 
юлюшлерин къошаргъа излегенликге… 
митингле, забастовкала бла. Кюллю-
гюнг келеди.

- Адам улуну нек алдап турадыла 
сора?

- Алимлени асламысы анга бюгюн-
люкге дери болмагъан аллай алдаугъа-
ча къарайдыла. Аны жарашдыргъанла 
миллионла бла ахча ишлегендиле.

- Алберт Гордамы?
- Хау! Политика магъанада. Мен 

Австралияда болгъанма. Алада таш-
кёмюрню ачыкъ халда къазыу барады. 
Горну келечилери келип, карьерлени 
жабарларын излегендиле. Ол а экс-
портну магъаналысыды.  Ол бир-бир 
къыралланы айтып-айтмазча экономи-

ка къоранчлагъа келтиреди. СССР-ни 
къарыусузландырырча, сууукъ урушха 
кийиргенлерин эсге тюшюреди…

Углеродну хауагъа чыгъарылыуун 
азайтыр ючюн, битеу промышлен-
ностьну ишин тюрлендирирге керекди. 
Бир къырал да чыдаяллыкъ тюйюлдю 
анга.  Дунияны эки уллу къыралы АБШ 
бла Къытай не Киотский, не Парижский 
келишимлеге къол салмагъандыла.  
Къытайны кесини жолу барды, Аме-
рика уа ахчасын тергей биледи. Трамп 
къулакъларын салындырып жашил-
леге тынгыламайды, илму жамауат 
айтханнга эс бурады. 

Табийгъат къоруулаучуланы битеу ий-
неклени къурутургъа керекди, нек деген-
де ала хауагъа  газла ийип, атмосфера-
да углеродну кёбейтедиле дегенлерине 
тынгыласанг, ангылайса аланы къалай 
оздургъанларын. Эт ашамазгъа, само-
лётда учмазгъа. Битеу аланы излемле-
рин толтуруу бизни артха, дорбунлагъа, 
элтирикди. Магъаналы соруу – нек? Ол 
амал тюйюлдю, бу процессде адамны 
юлюшю жокъду. Насыпха!

Не затдан сакъланыргъа 
тийишлиди?

- Айтханларыгъыз экология къор-
къууланы эсге алмазгъа кереклисин-
ми кёргюзтедиле?

- Угъай. Хауагъа углерод чыгъарыудан 
угъай, уулу затланы атыудан къоркъур-
гъа тийишлиди. Байкалны къурутхан, 
жерни бузгъан, дуния череклени кир-
лендирген затладан.

Битеу гитче тенгизледе батдырылгъан 
радиоактив кир-кипчикден. Балтий, 
Шимал тенгизледе 1947 жылда  фа-
шистлени химия саууту асыралгъанды.  
Иприт эрип кетерикди, дейдиле. Угъай! 
Андан чабакъны ашагъан окъуна къор-
къуулуду. Бизни кавказ тийрели жагъа 
да кирленипди. Къара тенгиз  дунияны 
бек кирлилерине саналады. 

Къоркъууланы экинчи тюрлюлери – 
табийгъат катастрофала. Жер тебиуле, 
желле, бизни аланы алгъадан билир 
кючюбюз жокъду.  Алай адамланы къут-
харыу амалланы уа къураргъа боллукъ 
эди.  Аладыла ахча излеген жарсыула 
бюгюнлюкде.  Атлары уллу жылыу бол-
гъан жел сюрген жомакълы тирменле 
бла  къажаулукъгъа  эсибизни атып тур-
магъанлай, бу затлагъа мадар этерге 
тийишлибиз. Алай мектепде аны юсюн-
ден хапарлагъан дерслеге жюрюмеген 
адамгъа аны къалай ангылатхын?

Ушакъны Евгений 
САЗОНОВ бардыргъанды.

«Комсомольская 
правда»  газет.

Аналыкъ капиталны программасында –                                                                             
                     хайырлы башхалыкъла

Межгитледе карантин кийириледи

Ахыры. Аллы 5-чи бетдеди.

Жамауат бла телефон 
эм почта байламлыкъла 

къураладыла
Къабарты-Малкъар Респу-

бликада Адамны эркинликле-
ри жаны бла уполномоченный 
бла аны аппараты, Къабар-
ты-Малкъар Республиканы 
Башчысыны 2020 жылны 18 
мартында чыгъарылгъан 19-УГ 
номерли Указы кетерилгин-
чи, Правительствону юйюнде 
инсанла бла тюбешиуню бол-
жаллы халда тохтатадыла. 
Жамауатны тарыгъыулары 
эмда тилеклери бла ишлеу 
телефонну бу номерлери бла 
бардырыллыкъды: 42-51-78, 
40-04-42 .  Андан сора да, 
адамла жумушларын письмо-
ларында (Нальчик ш., Ле-
нин пр.,27), электрон почта 
бла да (bashchy07@mail.
ru)  билдирирге боллукъдула. 

Адамланы COVID-19 коронавирус инфекциядан сакълар муратда 
Россейни Спорт министерствосу къыралны жер-жерлеринде официал 
халда бардырылгъан физкультура эм спорт эришиулени ётдюрюуге 
чек салады.  Алай бла 2020 жылда Бир календарь планнга кирген 
къырал, халкъла аралы эм башха турнирле 17 мартдан башланып 
энчи оноу этилгинчиге дери бардырыллыкъ тюйюлдюле.

КУЛЬЧАЛАНЫ Зульфия.

Солдан онгнга: Хочуланы Захида бла Гюлюйланы Диана.

Сакълыкъ

Пенсия фонд


